
GOUVÈNÈ CUOMO VOYE ANKÈT KONSÈNAN ÒGANIZASYON NON-KOMÈSYAL K AP FÈ ANPIL MILYON 

DOLA NAN LAVANT DWA POU NOMINASYON “WORLD TRADE CENTER” BA PWOKIRÈ JENERAL 

SCHNEIDERMAN 

 

Nan ane 1986, yon ansyen Anplwaye Port Authority (Administrasyon Pò) te transfere dwa legal ba 

“World Trade Center” ba òganizasyon ki te peye li anpil milyon dola nan epòk sa a 

 

 

Jodi a, Gouvènè Andrew M. Cuomo te voye akizisyon dwa World Trade Center Association (WTCA) pou 

non “World Trade Center” ak anpil dizèn milyon dola nan pwofi annapre ki te fèt nan dènye deseni yo 

akòz lavant dwa pou itilize non World Trade Center ba Pwokirè Jeneral Eric Schneiderman pou mennen 

yon ankèt.  

 

Aksyon gouvènè a vini apre dènye bilten nouvèl ki detaye fason yon ansyen egzekitif Port Authority ki 

rele Guy Tozzoli te kreye WTCA, yon òganizasyon non-komèsyal, nan ane 1986 ki te fè mannèv pou 

jwenn pou WTCA pou sèlman $10 dwa pou itilize non World Trade Center san li pa t jwenn otorizasyon 

konsèy Port Authority oswa menm direktè egzekitif li, epi answit nan kèk mwa apre li te kite Port 

Authority pou vin prezidan WTCA. Annapre, WTCA te anrejistre kèk mak komèsyal siplemantè nan U.S. 

Patent & Trademark Office (Biwo Brevè ak Mak Komèsyal Etazini) pou non “World Trade Center” pou sèl 

avantaj WTCA alaplas Port Authority. Avèk anpil milyon dola nan revni anyèl nan frè pou bay lisans 

konpayi yo te peye toupatou sou latè pou itilizasyon mak komèsyal World Trade Center, Mesye Tozzoli 

te resevwa konpansasyon anyèl egzajere nan WTCA anplis pansyon Port Authority li pandan apeprè 25 

ane.  

 

Nan tèt ansanm avèk Port Authority, jodi a, Gouvènè a te mande pou Pwokirè Jeneral la egzamine si 

akizisyon WTCA te fèt kòrèkteman oswa si li pa t fèt kòrèkteman nan Port Authority epi si yo te devlope 

dwa esklizif ki nan mak komèsyal World Trade Center epi si Tozzoli ak/oswa lòt moun yo te resevwa 

avantaj pwopriyete entèlektyèl la yon fason ki pa kòrèk san dwa nan depans Port Authority ak 

kontribiyab Eta New York. Si ankèt la jwenn nenpòt move aksyon, Gouvènè a mande pou Pwokirè 

Jeneral la chèche fè rekouvreman avantaj mak komèsyal World Trade Center avèk tout mwayen ki posib 

yo, tankou Seksyon 63-c Lwa Egzekitif, ki rele Lwa Tweed tou.  

 

Pou wè lèt Gouvènè Cuomo te voye ba Pwokirè Jeneral Schneiderman, ale nan sitwèb: 

http://www.governor.ny.gov/assets/documents/schneidermanwtcletter.pdf.  

 

Gouvènè Cuomo di konsa, “World Trade Center te vin yon senbòl piblik vil nou an, eta nou ak nasyon 

nou an, epi li enkyetan pou yon òganizasyon fè anpil milyon dola nan lavant sa ki pou piblik la toutbon. 

Paske yo te jwenn dwa pou non World Trade Center nan kontribiyab yo pou okenn konpansasyon serye 

epi san konsiderasyon ak otorizasyon Port Authority – epoutan sa te bay gwo pwofi nan anpil ane depi lè 

a – soulve anpil kesyon. Poutèt sa, mwen voye zafè sa a ba Pwokirè Jeneral Schneiderman pou nou 

kapab jwenn solisyon pwoblèm sa a epi, si li apwopriye, pou chèche fè rekouvreman valè non World 

Trade Center pou Nouyòkè yo.” 

 

Lwa Egzekitif 63-c, ki rele “Lwa Tweed” tou prevwa Pwokirè Jeneral la dwe kòmanse yon pwosedi pou fè 

rekouvreman lajan oswa pwopriyete piblik moun te jwenn san dwa yon ofisyèl piblik swa poukont li 

oswa selon desizyon gouvènè a. Nan pati enpòtan an, lwa a prevwa: 

Kote nenpòt lajan, fon, kredi oswa lòt pwopriyete, leta genyen oswa posede, oswa ofisyèl 

genyen oswa posede oswa pou oswa sou non yon enterè gouvènman oswa lòt enterè piblik . . . 

yo te jiska prezan, oswa yo annapre jwenn, resevwa, konvèti, oswa itilize san dwa, yon aksyon 

pou fè rekouvreman menm, oswa pou jwenn domaj-enterè oswa lòt konpansasyon . . . leta ka 

konsève li nan nenpòt tribinal leta, oswa devan nenpòt tribinal Etazini. . . . Pwokirè jeneral la 

dwe kòmanse yon aksyon, pwosè oswa lòt pwosedi jidisyè, jan sa rekòmande nan seksyon sa a, 

kèlkeswa lè li kwè se pou enterè leta pou fè sa; oswa kèlkeswa lè gouvènè fè yon demann alekri, 

pou sa. 

 

Pwokirè Jeneral Schneiderman di konsa, “Nou planifye pou fè yon revizyon apwofondi sou enfòmasyon 

ki nan istwa enkyetan sa a pou detèmine si akizisyon non ‘World Trade Center’ te fèt yon fason ki pa 

kòrèk epi si moun yo te jwenn avantaj ilegal ladan. N ap fè nenpòt aksyon nan limit pouvwa nou pou 

repare erè pase yo.” 

